
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রত্যাগমন কালে এই জনপদে আসিয়া উপস্থিত হন এবং পথশ্রমে ক্লান্ত হওয়াতে, কিয়দিবস বিশ্রাম করিবার উদ্দেশ্যে সৈন্য সামন্তের সহিত এইস্থানে শিবির স্থাপন করেন ।
ভৈরবেন্দ্র নাথের বিধবা পত্নী বিদ্রোহ দমন বিষয়ে ইহা একটী বিশেস সুযোগ উপস্থিত বিবেচনা করিয়া, রাণা ভানু সিংহকে সকাতরে পুত্ৰ সম্বোধন পূর্বক তাহার শরণাপন্ন হন । উক্ত উপায়হীন বৃদ্ধার এবংবিধ বিনীত প্রার্থনায় দয়ার্ডচিত্ত হইয়া তিনি বিদ্রোহানল নিৰ্বাণ পূর্বক দেশে শান্তি স্থাপন করেন ; কিন্তু অতঃপর রাণ। ভানু সিংহ স্বীয় জন্মভূমিতে আর প্রত্যাবর্তন করেন নাই। এই প্রদেশেই অধিকার বিস্তার করিয়া ভৈরবেন্দ্র নাথের পূর্বপুরুষগণ কর্তৃক নিৰ্ম্মিত দুর্গ-মধ্যে অবস্থান পূর্বক দেশ শাসন করিতে থাকেন।
রাণা ভানু সিংহের পর তৎপরবর্তী কয়েক পুরুষ এই জনপদে কিয়ৎকাল বাস করিয়াছিলেন । অবশেষে কোন কারণ বশতঃ র্তাহাদিগের
ংশধরগণ এই স্থান পরিত্যাগ করিয়া ইহা হইতে নূ্যনাতিরেক সপ্ত ক্রোশ
দূরবত্তী অধুনা “দেও” নামে খ্যাত গ্রামে গমন পূর্বক তথায় বাস স্থাপন করেন। তৎকাল অবধিই তাহারা “দেওরাজ” নামে জনসমাজে পরিচিত
হন ।
উমৃগ নামক প্রাগুক্ত গ্রামস্থিত পর্বতমালার দক্ষিণ দিকে ভৈরবেন্দ্র নাথের পূর্বপুরুষগণ কর্তৃক নিৰ্ম্মিত প্রস্তর-দুর্গের যৎসামান্য ধ্বংসাবশিষ্ট অং এবং শিলা-সোপান যুক্ত এক বৃহৎ পুষ্করিণী অদ্যপি বর্তমান রহিয়াছে। জ্ঞাত হওয়া যায় যে—কোন বিশেষ পৰ্ব্ব কিংবা উৎসবাদি উপলক্ষে রাণা ভানু সিংহের বংশজ, দেও গ্রামের বর্তমান ভূস্বামিগণ পূর্ব বর্ণিত উমৃগাতে আগমন পূর্বক তাহাদিগের বংশপরম্পরাগত কৌলিক প্রথানুযায়ী কার্যাদি সম্পাদনা করিয়া থাকেন ।
পূৰ্ব্বোক্ত শৈলমালার পশ্চিম দিকের ক্রমনিম্নদেশে প্রায় ষষ্টি ফিট, উচ্চ একখানি অতি সুদৃশ্য প্রস্তর-নিৰ্ম্মিত মন্দির আকাশপটে চিত্রের ন্যায়

		 এই পাতা শেষ সম্পাদিত হয়েছে ১৫:০৩টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

